
MUSTAQIL TA'LIMDA KEYS-STADIDAN FOYDALANISH. KEYS-STADI 

TOPSHIRIQLARINI ISHLAB CHIQISH 

A.A.Jalilov, Sh.T. Qodirova 

Navoiy davlat pedagogika instituti 

Annotatsiya: Hozirgi vaqtda ta’lim jarayonida o’qitishning zamonaviy metodlari 

keng qo’llanilmoqda. O’qitishning zamonaviy metodlarini qo’llash o’qitish jarayonida 

yuqori samaradorlikka erishishga olib keladi. Bu metodlarni har bir darsning didaktik 

vazifasidan kelib chiqib tanlash maqsadga muvofiq. An’anaviy dars shaklini saqlab qolgan 

holda uni ta’lim oluvchilar faoliyatini faollashtiradigan turli-tuman metodlar bilan boyitish 

ta’lim oluvchilarning o’zlashtirish darajasi o’sishiga olib keladi. 

Kalit so’zlari: metod, keys texnologiya, pedagogik texnologiya, iyerarxik modellar, 

strategiyalar, interfaol metodlar, ijodkor o’qituvchi. 

Ta’lim tizimida o‘quv-tarbiyaviy jarayonning samaradorligini yanada 

oshirish uchun faqat ilg‘or o‘qitish metodlarini ishlab chiqish to‘g‘risida 

gapirmasdan, shu bilan birga ularning qo‘llanilishiga ham ahamiyat berish kerak. 

Hozirgi vaqtda jahonning rivojlangan mamlakatlaridagi ta’lim tizimida 

qo’llanilib kelinayotgan va didaktikada ishlab chiqilgan pedagogik texnologiyalar 

shaxsga yo’naltirilganligida, ta’lim oluvchilarning bilish faoliyatini tashkil etish va 

boshqarishda, shaxsga bo’lgan munosabatida ko’rinadi. Davr talabiga ko’ra ta’lim 

tizimida hukmronlik qilayotgan an’anaviy ta’limni mazmunan yangilash va ta’limtarbiya 

jarayonini tashkil etishni tubdan o’zgartirishga qaratilayotganligini 

ta’kidlash kerak. 

Interfaol metodlarning turi va ko’rinishi kundan-kunga ortib, o’zgarib 

bormoqda. Ijodkor o’qituvchi bu metodlardan dars jarayonida unumli foydalana 

olishi matematika ta’limining porloq kelajagini belgilaydi. Quyida shu interfaol 

metodlarnining to’liq bo’lmagan ro’yxati: “klaster”, “aqliy hujum”, “fikriy hujum”, 

“qarorlar shajarasi”, “qora quti”, “skarabey”, “baliq skeleti”, “nafis arra”, 

“yumaloqlangan qor o’yini”, “muzyorar”, “nilufar guli”, “davra suhbati”, 

“BxBxB”, “Venn diagrammasi”, “zakovatli zukko”, “zig-zag” strategiyasi, “insert” 

strategiyasi,”nima uchun?”, “qanday ?” iyerarxik modellari v h.k.lar. 

Sonning bo’luvchilari mavzusi bo’yicha keys texnologiyasini qo’llaymiz. 

Ushbu keys texnologiyasi matematika darslarida matematik hisoblash bilimlaridan 

foydalanishga asoslanadi. 

